
                                              
 
 
  
 

 
 

BARAZA LA WAWAKILISHI – ZANZIBAR 
 

ORODHA WA SHUGHULI ZA LEO 
 

BARAZA LA TISA LA WAWAKILISHI 
 

             MKUTANO WA TATU 
 
    Kikao cha Pili    –   Tarehe  22 Septemba, 2016. 
           Kikao Kitaanza Saa 3.00 (Tatu) Asubuhi 
                        na Dua zitasomwa. 

 
 
 

 
I. HATI ZA KUWASILISHA MEZANI: 

 
Waziri wa Katiba, Sheria, Utumishi wa Umma na Utawala Bora: 
 
Hotuba ya Uwasilishaji wa Mswada wa Sheria ya Marekebisho ya 
Kumi na Moja ya Katiba ya Zanzibar ya 1984. 
 
 
Mwenyekiti wa Kamati ya Katiba, Sheria na Utawala: 
 
Hotuba ya Maoni ya Kamati ya Katiba, Sheria na Utawala kuhusu  
Mswada wa Sheria ya Marekebisho ya Kumi na Moja ya Katiba ya 
Zanzibar ya 1984. 

II. MASWALI: 
 
Wizara ya Nchi, Ofisi ya Makamo wa Pili wa Rais: 

 
104. MHESHIMIWA SHAMATA SHAAME KHAMIS (Jimbo la 

Micheweni) – Ataamuuliza Mheshimiwa Waziri wa Nchi, Ofisi ya 
Makamo wa Pili wa Rais: 

 
 

Katiba ya Zanzibar inatambua usawa kwa watu wote bila ya kujali 
jinsia, dini, maumbile ya mtu, asili yake, nakadhalika. 

 
Kwa kuwa katika Jimbo la Micheweni bado vitendo vya unyanyasaji 
kwa watu wenye ulemavu vinaendelea kuwepo jambo ambalo 
limepelekea kupewa majina tofauti na yale waliyopewa na familia 
zao lakini pia wazazi wa watoto hao kutokuwapeleka maskuli kwa 
sababu ya ulemevu wao. 

 
a) Je, Wizara yako imeshafanya sensa kujua ni watu wangapi 

wenye ulemavu hapa nchini na ni wangapi wapo mjini na 

wangapi wapo vijijini. 

 
b) Je, Wizara ina mpango gani wa kutoa elimu kwa wazazi na 

wanajamii kwa ujumla hasa katika Jimbo la Micheweni, ili 

kupunguza vitendo vya unyanyasaji. 

 

185. MHESHIMIWA ALI SULEIMAN ALI (Jimbo la Kijitoupele) - 
Ataamuuliza Mheshimiwa Waziri wa Nchi, Ofisi ya Makamo wa Pili 
wa Rais: 

 
Katika utekelezaji wa Ilani ya Chama cha Mapinduzi, Waheshimiwa 
Mawaziri, na Watendaji Wakuu wa Mawizara, Maidara na 
Mashirika, wamekabidhiwa Ilani hiyo kwa maelekezo ya utekelezaji 
wa kazi zao. 

 
Kwa kuwa Ilani ni muongozo wa utekelezaji wa majukumu yao, Je, 
Mhe. Waziri ni mafanikio gani yamepatikana katika utekelezaji wa 
Ilani hiyo. 

Wizara ya Nchi, Ofisi ya Rais, Katiba, Sheria, Utumishi wa Umma na 
Utawala Bora: 
 
130. MHESHIMIWA SHADYA MOHAMED SULEIMAN (Nafasi za 

Wanawake) - Atamuuliza Mheshimiwa Waziri wa Nchi, Ofisi ya 
Rais, Katiba, Sheria, Utumishi wa Umma na Utawala Bora: 

 
Rais wa Awamu ya Saba Dkt. Ali Mohamed Shein alisisitiza suala 
la uwajibikaji kwa wafanyakazi. 

 
a) Je, Ofisi yako imelipa kipaumbele kiasi gani suala la 

uwajibikaji. 
 

b) Ni wafanyakazi wangapi wameanza kuchukuliwa hatua kwa 
kutowajibika ipasavyo katika majukumu yao. 

 

 

 

Wizara ya Biashara, Viwanda na Masoko: 
 
154. MHESHIMIWA OMAR SEIF ABEID (Jimbo la Konde) - 

Atamuuliza Mheshimiwa Waziri wa Biashara, Viwanda na Masoko: 
 

Kwa sababu Shirika la Taifa la Biashara hununua Karafuu kwa 

Madaraja yaani – Daraja la 1, 2 na 3. 

Je, Shirika la Taifa la Biashara ZSTC kwa Msimu wa Mwaka 
2015/2016 lilinunua tani ngapi za Karafuu kwa Daraja la 2 na 
Daraja la 3. 
 

 
Wizara ya Afya: 

 
88. MHESHIMIWA SHAMATA SHAAME KHAMIS (Jimbo la 

Micheweni) – Atamuuliza Mheshimiwa Waziri wa Afya 
 

Katika kipindi cha nyuma Hospitali ya Wilaya ya Micheweni ilikuwa 
ikitoa huduma ya kuwapatia chakula wagonjwa wanaolazwa 
hospitalini hapo, jambo ambalo husaidia kurahisisha matibabu kwa 
wagonjwa kwasababu wanakula kwa wakati na pia wagonjwa 
hufarijika. Lakini ni muda mrefu sasa huduma ya chakula kwa 
wagonjwa hospitalini hapo haipatikani. 

 
a) Je, ni sababu zipi za msingi zilizopelekea kusitishwa kwa 

huduma hii katika Hospitali ya Micheweni. 

b) Je, Wizara kusitisha huduma hii haioni kuwa ni kuwazidishia 

maradhi wagonjwa wanaolazwa hospitalini hapo ikizingatiwa 

kuwa wagonjwa wengine wanaolazwa hapo huwa wanatoka 

maeneo ya mbali na jamaa zao. 

 
 

Wizara ya Habari, Utalii, Utamaduni na Michezo: 
 

 
39. MHESHIMIWA YUSSUF HASSAN IDDI (Jimbo la Fuoni) - 

Atamuuliza Mheshimiwa Waziri wa Habari, Utalii, Utamaduni na 
Michezo: 

 
Kwa kuwa Mashirika mengi ya Habari duniani, wakiwemo jirani zetu 
TBC wanakuwa na OB VAN kwa ajili ya kurushia matangazo katika 
maeneo mbali mbali. 

 
a) Je, sababu zipi zilizopelekea ZBC –TV kutokuwa na OB – VAN. 

 
b) Je, Serikali haioni haja ya kuwa na chombo hichi cha OB – VAN 

katika Shirika letu la ZBC – TV. 
 

c) Je, Serikali haioni kuwa kutokuwa na OB – VAN pale ZBC – TV, 
Shirika hili  litashindwa kuhimili ushindani wa vyombo vya habari 
hasa katika kipindi hichi cha ukuaji wa Tasnia ya Habari na 
Mawasiliano. 

 

 

82. MHESHIMIWA MWANTATU MBARAK KHAMIS (Nafasi za 
Wanawake) – Atamuuliza Mheshimiwa Waziri wa Habari, Utalii, 
Utamaduni na Michezo: 

  
Suala la kupata habari ni suala muhimu kwani kila mmoja wetu 
anahitaji kupata taarifa zinazohusu mambo mbali mbali ya nchi, 
tukizingatia kwamba nchi yetu inaheshimu misingi ya Haki za 
Binaadamu na Utawala Bora. 

 
Serikali haioni kwamba inakiuka misingi hiyo kwa kutowatendea 
haki watu wenye ulemavu wa uziwi kwa kukosa mawasiliano katika 
vyombo vya habari hasa televisheni kwa kushindwa kuajiri 
wakalimani. 

Wizara ya Ujenzi, Mawasiliano na Usafirishaji: 
 
25. MHESHIMIWA JAKU HASHIM AYOUB (Jimbo la Paje) - 

Atamuuliza Mheshimiwa Waziri wa Ujenzi, Mawasiliano na 
Usafirishaji: 

 
Kwa kuwa Muasisi wa Mapinduzi Matukufu ya Januari, 1964 
Sheikh Abeid Aman Karume aliona mbali na kuasisi ujenzi wa 
nyumba za makaazi kwa wananchi wanyonge masikini wakae 
kwenye makaazi bora na siyo kwenye vibanda.  Na kwa kuwa hivi 
sasa nyumba hizo zipo chini ya Shirika la Nyumba ambalo 
limekuwa likipandisha kodi kila baada ya muda kwa wakaazi wa 
nyumba hizo.  Na Kwa kuwa wananchi wanasumbuka na kuumia 
kutokana na ongezeko hilo la kodi kila mara. 

 
a) Je, kuwapandishia kodi wananchi wanyonge masikini wanaokaa 

nyumba hizo, na kuwafanya washindwe au wahangaike kulipa 
ni sawa na kudhihaki na kukejeli dhamira njema na nia nzuri ya 
Muasisi wa Mapinduzi Sheikh Abeid   Amani Karume ya kuwapa 
makaazi bora wananchi bila usumbufu. 

 
b) Kupandisha kodi bila kuzingatia upandaji wa gharama za 

maisha, si sawa na kurudisha nyuma, ari na sera nzuri ya 
waasisi za kudumisha malengo ya Mapinduzi ya kujali wananchi 
wanyonge. 

 
c) Serikali haioni kuwa kadiri inavyoacha Shirika lijikite kufanya 

biashara tu na kutojali asili ya sera ya makaazi, ni sawa na 
kuwafanya wananchi wadharau Mapinduzi yao matukufu kwa 
kuona malengo yake yanapuuzwa. 

 

 
 
 

III. HOJA ZA SERIKALI: 
 
 

Waziri wa Katiba, Sheria, Utumishi wa Umma na Utawala Bora: 
 
Mswada wa Sheria ya Marekebisho ya Kumi na Moja ya Katiba ya 
Zanzibar ya 1984. 
 
 
 

Zanzibar,          (Amour M. Amour) 
22 Septemba, 2016.          KNY. KATIBU WA BARAZA. 


